Elg og hjortejakt i Aurland statsallmenning
1. Søknad, tildeling og trekning.

a) Tildeling av jaktfelt skjer ved loddtrekning (innan 15. mai) mellom jaktlag som har søkt innan ein fastsett frist (30. april). Offentleggjering av trekningsresultatet vil skje på internett seinast innan klokken 18.00 påfylgjande arbeidsdag. Lag og personar som har fått tildelt jakt vil bli tilskrivne. Lag som har fått tildelt jakt må gi tilbakemelding innan 10. juni.  

b) Fjellstyret skal så raskt som mogleg etter tildeling oversenda kontrakten for underskrift. Før jakta skal jaktlaget få tilsendt nødvendige dokument vedrørande jaktfeltet. 

c)  Innanbygds jaktlag kan få ein viss fortrinnsrett til jaktfelt. Grunnregelen er at 60 % av fellingsløyva kan tildelast innanbygdsbuande1. Dispensasjon til anna fordeling kan bli gjeve av Direktoratet for Naturforvaltning (DN). 

d) Innanbygds og utanbygds jaktlag kan søkja på alle jaktfelt, men utanbygds jaktlag kan berre få innanbygds felt når desse ikkje har innanbygds søkjarar. 

e) Elg- og hjortejakt i statsallmenning kan som hovudregel berre leigast bort til privatpersonar. Dette punktet er likevel ikkje til hinder for at fjellstyret kan leiga ut jakta til lokale jakt og fiskelag. Eit jaktlag kan som hovudregel berre leiga eitt jaktfelt på statsallmenning/statens grunn, årleg1. 
f) Personar som disponerer jakt på eigen eigedom eller deltek i jaktlag på privat grunn med fellingskvote på minst eitt dyr, skal ved tildelinga prioriterast etter søkjarar som ikkje har tilsvarande jaktmoglegheit1. 
2. Jaktlag og samansetning

a) Jaktlag er å sjå som innanbygds dersom fleire enn halvparten av jaktlagets medlemmer, inklusive jaktleiar, er busett (registrert i folkeregisteret) i kommunen jaktfeltet ligg. Kravet må vera oppfylt når søknadsfristen går ut.

b) Ein jeger kan berre vera medlem i eitt jaktlag.
c) Jaktlaget skal bestå av minimum 4 personar for jaktfelt med kvote til og med 3 dyr. Jaktlaget skal bestå av minimum 6 personar for jaktfelt med kvote på 4 dyr og fleire.

d) Søknad om endringar i jaktlaget sin samansetnad etter at jaktlaget er tildelt jaktfelt, skal skje skriftleg til fjellstyret.

e) Den som i løpet av dei siste 3 åra er rettskraftig dømd til straff, eller har vedteke førelegg for brot på viltlov m/forskrifter, kan utelatast for elg- og hjortejakt på statsallmenning/statens grunn. Dersom det i ettertid viser seg at jaktlaget eller nokon av medlemane ikkje oppfyller dei fastsette krava til å søkja på elg/hjortejakt i statsallmenning, kan kontrakten hevast, og jaktfeltet tildelast eit anna jaktlag. 

f) Oversikt over kva som skal dokumenterast skal sendast jaktlaget saman med leigekontrakt. Jaktlaget skal sende inn nødvendig dokumentasjon på at offentlege og fjellstyret sine krav som er sette for å delta under jakta er oppfylte for samtlege deltakarar på jaktlaget. Slik dokumentasjon skal føreligga før underskriven kontrakt blir returnert jaktlaget.
3. Under jakt

a) Under jakta skal fylgjande dokument takast med:


- Kontrakten, med vedlegg.


- Bevis for innbetalt jegeravgift3.


- Bevis for godkjent skyteprøve3.


- Våpenkort for våpenet som vert nytta under jakta (eventuelt 


   utlånserklæring    

        frå  eigar av våpenet)2.


- Bevis for godkjend ettersøksavtale3.

b) Jaktlaget pliktar å setje seg nøye inn i grensene for jaktfeltet. Eige kart skal fylgja kontrakten og/eller jaktleiarpermen. 

c) Jaktlaget skal etter at dyret er felt, snarast råd og seinast innan 3 dagar, gje melding til oppsyn/kontaktperson. Mangel på varsling blir rekna som brot på leigekontrakten. Jaktlaget skal merke av staden på kart og på førespurnad frå oppsyn/kontaktperson påvise fellingsstad i terrenget. Slakteavfall skal liggja fritt. 

d) Ku/kolle som er i fylgje med kalv skal ikkje fellast før kalven. 

e) Kontrakten gir ingen rett til å avgrensa andre sin aktivitet på jaktfeltet, som ferdsle i samsvar med allemannsretten, bærplukking, småviltjakt, næringsutøving og liknande.

f) På nærmare bestemte område kan det etter skriftleg samtykke frå oppsyn/kontaktperson avtalast å jakte inn på tilgrensende jaktfelt, og/eller få tildelt tilleggsdyr av ledig kvote. Tilleggskontrakt skal underskrivast av oppsyn/kontaktperson og jaktlagsleiar.

g) Etter søknad kan ein etter første jaktveke ta inn gjestejegerar på laget under føresetnad av at desse kan førevisa gyldig dokumentasjon (jmf. punkt 2f). Tilleggskontrakt skal underskrivast av oppsyn/kontaktperson, jaktleiar og gjestejegerar.
4. Skadeskyting-feilskyting

a)
Med omsyn til ettersøksplikt, forfylgingsrett og avliving av såra storvilt 

gjeld fylgjande: Den som under jakt skadeskyt storvilt, pliktar å gjere det ein kan for å avliva dyret snarast mogleg. Jeger plikter å forvisse seg om påskote dyr er treft eller ikkje. Jegeren og jaktlaget som har skadeskote storvilt, skal ikkje oppta jakt eller påskyte nye dyr medan ettersøk pågår. Innan valdet sine grenser skal ettersøk om nødvendig halda fram ut dagen etter skadeskytinga. Dersom pliktig ettersøk fyrste dag er utan resultat, skal jeger eller jaktlag utan opphald melda frå til oppsyn/ kontaktperson og kommunen3.

b)   Dersom det vert felt dyr som ikkje stemmer med til tildelinga, skal det 

utan opphald sendast ut beskjed til oppsyn/kontaktperson.

c)
Felling av dyr som ikkje inngår i kontrakt vert rekna som brot på leigekontrakten. Ved grov feilfelling eller andre spesielle hendingar kan fjellstyret krevja skriftleg rapport om hendinga frå jaktlag  v/leiar og evt. frå oppsyn/kontaktperson.

d) Dyr som ved ettersøk blir funne daudt og kjøtet vert kassert, skal takast på lagets kvote. Som hovedregel blir grunnavgift ikkje tilbakebetalt. Dyr som blir funne daudt etter at kommunal viltmyndigheit har gjeve beskjed om at ettersøk er avslutta, vert å rekna som fallvilt og skal ikkje takast på kvoten4. 

5. Veging/kontroll

For hjortejakta  skal det betalast ei på førehand vedteken grunnavgift  for vaksne dyr og ei for kalv. Fellingsavifta kjem i tillegg. For felte dyr  skal det betalast kilopris pr. felte dyr med utgangspunkt i fylgjande gjennomsnittsvekter:

Vaksen bukk

80 kg.

Bukk 1,5 år

50 kg.

Vaksen kolle

55 kg

Kolle 1,5 år

45 kg

Kalv


22 kg.

I sluttoppgjeret for felte dyr vert grunnavgifta trekt frå.

Grunnavgifta skal betalast innan 1. juli etter påkrav. Dersom leiga ikkje vert betalt til rett tid, kan avtalen opphevast. 

Fellingstad avmerkt på kart saman med attrstert vektoppgåve skal sendast utleigar seinast 5 dagar etter jaktslutt som grunnlag for sluttoppgjer.
6. Ved jaktslutt

a) Når jaktlaget har felt kvoten eller avslutta jakta før jakttida er slutt, pliktar jaktlaget straks å gje beskjed om dette til oppsyn/kontaktperson. Jaktlaget pliktar også å gi opplysningar og innlevere prøver/materiale/skjema som vert kravd1. 

b) Etter at jakttida er slutt, skal rapportering skje så fort som mogleg, eller seinast fem dagar etter at jakta er avslutta1. For sein rapportering vert rekna som brot på leigekontraken.

c) Betaling av fjellstyret sitt krav overfor jaktlaget skal skje innanfor dei fristar som er fastsette  på innbetalingsgiroen. Forseinka innbetaling vert rekna som brot på leigekontrakten. 

d) Etter at jakta er slutt, kan fjellstyret oversende rapport/statistikk om resultatet innen valdet/kommunen og aktuell region til jaktlaget. 
7. Tvistar

a) Tvistar i samsvar med privatrettslege avtalar skal i utgangspunktet løysast minneleg mellom partane. 

b) Brot på offentlegrettslige regler vert rapporterte til politiet. 

c) Fjellstyret kan ta saker inn for ei eiga sanksjonsgruppe for vurdering.

d) Offentlegrettslege vedtak og einskildvedtak fatta av fjellstyret kan påklagast DN innan nærmare fastsette fristar3. 

Fotnotar: 

1. jmf. forskrift av 8. mars 2004 om jakt, fangst og fiske i statsallmenning.

2 jmf. lov av 9. juni 1961 nr. 1 om skytevåpen og ammunisjon mv. 

3 jmf. forskrift av 22. mars 2002 nr 150 om utøvelse av jakt og fangst.

4. jmf. forskrift av 22.03.2002 nr. 0150 om utøvelse av jakt og fangst samt rundskriv til denne.

